
INTERVIEW

«Lo patois at in langaidge
preutche des dgens»

SAINT-URSANNE 1400¢ anniversaire de la mort d’Ursanne oblige, la messe annuelle
de I’Amicale des patoisants d’Ajoie et du Clos du Doubs s’est tenue ce dimanche a la
Collégiale de Saint-Ursanne. Secondé vocalement par les membres de la chorale de
I’amicale, le Chanoine Oeuvray a présidé cette célébration en patois, cela va de soi!

haloune Oeuvray, vos ¢ dit
c lai méisse diiemoéne péssaie

¢ Sint Ochonne... en patois!
Poquoi proposaie tos 1és ans énne
méasse dain ci langaidge po lés
crayaints di Jura?
E y é mintnaint quasi 20 ans qu’i
¢ écmengaie & dire dés masse en
patois épré lés chires Frangois Gue-
nat é René Rebetez qu’aivint r’bo-
taient lo patois 4t moétie. Main, en
ci temps-li, ¢ n’i aivait ran qu’le
sermon en patois. Tiaint qu’é naint
pu poéyu I’faire, i Iés aie rempyai-
cie é i aie 4chi tradu tote lai mésse
en patois. E cment qu'en dait I’faire
tiain queen tradu lés prayires dain
in atre langaidge qu’le laitin, en
dé dmaindaie l'aiccotie d’évétche.
Dadon, i aie dmanindaie en not
évétche Kurt Koch, qu’at mintnaint
cardinal, de me beyie son aiccote.
E m’é dit: «I n’i comprend ran! 1
t’faie confiaince». E peu, aivo lai
chorale dés patoisaints, ¢’at devni
énne tradition de dire énne masse
ou bin pu, tiaint qu’e i é dés fétes,
cment lés 1400 ans d’lai mote de

sint Ochonne, poéche que lés dgens
en r’demaindaient.

Cment at-ce qu'en aipparaye énne
dinche masse?

Po aipparayie dinche enne masse,
¢oli prend bin di temps. Po totes
cas masses, i tchoisi quasi aidé Iés

yéjures di diiemoene. E lés fa tra-

dure. Aipré, i djase aivo lés tchain-
tous po votiere qu’és tchains en veu
pare. E fa achi trovaie cés qu'vaint
yére cés yéjures. Aipre ¢oli, i faie
mon pradge en teniaint compte de
ce que nos diant Iés yéjures. E peu
trovaie cment cés yéjures nos diant
atche dain I'monde d’adjd’heu. I
bote aidé quéque louenes que diant
¢'que lés dgens vétiant tos Iés djoues.

D’aipré vos, at-ce que lo patois at
in langaidge aivo lequél en peu bin
echprimaie lai spiritualitaie?

I m’muse bin qu'6h! Lo patois at in
langaidge preutche dés dgens ¢ at
chi simpye qu’é peu étre compris
poi tus. Bin chure qu’é n’i é-pe de
mots po dire lai théologie. Main po

La chorale des Patoisants
et le Chanoine Oeuvray
(assis a droite), dimanche
dernier a Saint-Ursanne.

pailaie de Die, en dit «I’Bon Dile».
E in po cment lés Marseillais po lai
Vierdge Mairie, en dit «lai Boénne
Meére», note Daime de Louerette. Po
pailaie d’in bon hanne, en dit: «C’dt
I'moyou I’hanne di monde!» Po pai-
laie de tiétyin qu’at métchaint, en
dit: «El at crotieye cment in roudge
ainel» Vos voite cobin nos sont
preutches d’lai vétiaince dés dgens
é de yote faigon de vivre ensoénne.

En r’tou¢ d’cés masses, qu'at-ce
que lés dgens vos diant?

E m’diant qu’é sont binéyrous
d’aivoi otlieyi ci langaidge que yos
raippeule yote aifaince. Poéche que
ce sont brament des véyes quiaint
encoé djasaie lo patois en I'hota
¢ qu’le pailant peu prou d’feu. E
vouérint bin qu’yos p’téts éfaints
l'aippreunieuchint main ¢'n’at aijie.
Moi, i I’aie aippri aivo mon pére ¢é
mé mére. Main i n’le pailo-pe: i
compreniaie tot é i réponjaie en
francais. I m’i seu r’botaie po dire
cés masses. E peu, en ryaint in po,
i dai dire que nos sont dous dain

I'monde ¢ étre aippiajus aipres in
pradge: not Sint Pére ¢ Rome ¢ peu
moi. Coli veu dire atche.

Enne driere quechtion: bin svent
en paile di patois cment d’in lan-
gaidge qu’veu meuri & p’té fie.
Qu’é¢ miisate at-ce que vos é tchu
¢te quechtion?
Cment diaie ¢te vave qu’éyeuvait
tote seule sés afaints: «T’¢é bél é faire,
cment qu'te ter’vireiiche, t’é aidé ’tyu
drie»! Dain ci monde, tot veu meuri.
Mainme le laitin, le langaidge d’in
granQ empire at mode. Nos en aint
voidgaie quéques mots. E bin i cré
qu’soli veu étre lai mainme tchose
po I’patois. En veu crebin voidgaie:
«poétche-te bin», «coénne m’at tyu»,
«bondjoué», «Vive lai sint maitchin».
Bin chure qu’e fat tot faire po I'void-
gaie I'pu gran possibye. Lo patois,
¢’at nos raicénnes. E tiain qu'en on
dés boénnes raicénnes, en sait d’at
laivou nos v’niant é laivou en vait:
aidé pu laivi é aidé pu hat, va I'cie,
cment lés saipins d’'not bé Jura!
Propos recueillis par

Sébastien Fasnacht et traduits
par le Chanoine Oeuvray

